
   Сана кĕтни — тен, кĕтенçи пулни кăна,

Савас тени — тен, çырлахас тени кăна.

Туту, пăшăлтатса, темскер каласшăн,

Сукмак вĕçсĕрлĕхе илсе каясшăн.



Юнашарри — эс мар, тен, ĕмĕлкӳ кăна.

Пăлханчăк сăмахсем, тен, туйăнни кăна.

Çут тĕнчене манса, хумсем выляççĕ,

Шур акăшсем шур çунатне сулаççĕ.



Санпа чухне йĕни — хама суйни кăна,

Кӳрененçи пулни — савас килни кăна.

Туятăн-и, куç хупанки чĕтренчĕк,

Пылак куççуль хăюсăр та именчĕк.



Сана кĕтни — тен, кĕтенçи пулни кăна,

Савап тенн — тен, саванçи пулни кăна...

Куратăн-и, юр пĕрчисем кулаççĕ,

Тăм тивнĕ чечексем çеçке çураççĕ.

  